
表示送别与祝愿的诗词

 

1.
醉别复几日，登临遍池台。何时石门路，重有金樽开。秋波落泗水，海
色明徂徕。飞蓬各自远，且尽手中杯。——李白《鲁郡东石门送杜二甫
》

2.
草色随骢马，悠悠同出秦。水传云梦晓，山接洞庭春。帆影连三峡，猿
声近四邻。青门一分手，难见杜陵人。——皇甫曾《送人还荆州》

3.
褒斜不容幰，之子去何之。鸟道一千里，猿声十二时。官桥祭酒客，山
木女郎祠。别后同明月，君应听子规。——王维《送杨长史赴果州》

4.
脱缰羸马也难追，赛跑浑如兔与龟。无噩无嘉无话喊，越追越远越心灰
。苍茫暮色迷奔影，斑白老军叹逝骓。今夕塞翁真失马，倘非马会自行
归。——聂绀弩《马逸》

5.
红叶晚萧萧，长亭酒一瓢。残云归太华，疏雨过中条。树色随山迥，河
声入海遥。帝乡明日到，犹自梦渔樵。——许浑《秋日赴阙题潼关驿楼
》

6.
金天方肃杀，白露始专征。王师非乐战，之子慎佳兵。海气侵南部，边
风扫北平。莫卖卢龙塞，归邀麟阁名。——陈子昂《送著作佐郎崔融等
从梁王东征》

7.
世上谩相识，此翁殊不然。兴来书自圣，醉后语尤颠。白发老闲事，青
云在目前。床头一壶酒，能更几回眠？——高适《醉后赠张九旭》

8.
朝闻游子唱离歌，昨夜微霜初渡河。鸿雁不堪愁里听，云山况是客中过
。关城树色催寒近，御苑砧声向晚多。莫见长安行乐处，空令岁月易蹉
跎。——李颀《送魏万之京》

9.
春风倚棹阖闾城，水国春寒阴复晴。细雨湿衣看不见，闲花落地听无声
。日斜江上孤帆影，草绿湖南万里情。东道若逢相识问，青袍今已误儒
生。——刘长卿《别严士元》

10.
楚客醉孤舟，越水将引棹。山为两乡别，月带千里貌。羁谴同缯纶，僻
幽闻虎豹。桂林寒色在，苦节知所效。——王昌龄《送任五之桂林》

11.
京洛风尘远，褒斜烟露深。北游君似智，南飞我异禽。别路琴声断，秋
山猿鸟吟。一乖青岩酌，空伫白云心。——卢照邻《送梓州高参军还京
》

12.
谓子文章达，当年羽翼高。一经俄白首，三命尚青袍。未遇须藏器，安
卑莫告劳。盘根倘相值，试用发硎刀。——独孤及《送虢州王录事之任
》

13.
君思颍水绿，忽复归嵩岑。归时莫洗耳，为我洗其心。洗心得真情，洗
耳徒买名。谢公终一起，相与济苍生。——李白《送裴十八图南归嵩山
》

14.

岸柳垂金线，雨晴莺百啭。家住绿杨边，往来多少年。马嘶芳草远，高
楼帘半掩。敛袖翠蛾攒，相逢尔许难。——顾敻《醉公子�岸柳垂金线
》

15.
君即颍水荀，何惭许郡宾。相逢太史奏，应是聚宝人。玉隐且在石，兰
枯还见春。俄成万里别，立德贵清真。——李白《南陵五松山别荀七》

16.
下嫁戎庭远，和亲汉礼优。笳声出虏塞，箫曲背秦楼。贵主悲黄鹤，征
人怨紫骝。皇情眷亿兆，割念俯怀柔。——郑愔《送金城公主适西蕃应
制》

17.
洞庭张乐地，潇湘帝子游。云去苍梧野，水还江汉流。停骖我怅望，辍
棹子夷犹。广平听方籍，茂陵将见求。心事俱己矣，江上徒离忧。——
谢朓《新亭渚别范零陵云》

18.
相送泪沾衣，天涯独未归。将军初得罪，门客复何依？梦去湖山阔，书
停陇雁稀。园林幸接近，一为到柴扉。——岑参《送四镇薛侍御东归》

19.
乘轺奉紫泥，泽国渺天涯。九派春潮满，孤帆暮雨低。草深莺断续，花
落水东西。更有高堂处，知君路不迷。——郑锡《送客之江西》

20.
送君不相见，日暮独愁绪。江上空裴回，天边迷处所。郡邑经樊邓，山
河入嵩汝。蒲轮去渐遥，石径徒延伫。——孟浩然《送辛大之鄂渚不及
》

21.
嘉会难再遇，三载为千秋。临河濯长缨，念子怅悠悠。远望悲风至，对
酒不能酬。行人怀往路，何以慰我愁。独有盈觞酒，与子结绸缪。——

《与苏武》

22.
楚水清若空，遥将碧海通。人分千里外，兴在一杯中。谷鸟吟晴日，江
猿啸晚风。平生不下泪，于此泣无穷。——李白《江夏别宋之悌》

23.
怅望日千里，如何今二毛。犹思阳谷去，莫厌陇山高。倚马见雄笔，随
身唯宝刀。料君终自致，勋业在临洮。——高适《送蹇秀才赴临洮》

24.
征马去翩翩，城秋月正圆。单于莫近塞，都护欲临边。汉驿通烟火，胡
沙乏井泉。功成须献捷，未必去经年。——崔颢《送单于裴都护赴西河
》

25.
阳羡姑苏已买田。相逢谁信是前缘。莫教便唱水如天。我作洞霄君作守
，白头相对故依然。西湖知有几同年。——苏轼《浣溪沙�送叶淳老》

26.
望君烟水阔，挥手泪沾巾。飞鸟没何处，青山空向人。长江一帆远，落
日五湖春。谁见汀洲上，相思愁白蘋。——刘长卿《饯别王十一南游》

27.
门外东风雪洒裾。山头回首望三吴。不应弹铗为无鱼。上党从来天下脊
，先生元是古之儒。时平不用鲁连书。——苏轼《浣溪沙�送梅庭老赴
上党学官》

28.
老翁山下玉渊回，手植青松三万栽。父老得书知我在，小轩临水为君开
。试看一一龙蛇活，更听萧萧风雨哀。便与甘棠同不剪，苍髯白甲待归
来。——苏轼《送贾讷倅眉》

29.

边烽警榆塞，侠客度桑干。柳叶开银镝，桃花照玉鞍。满月临弓影，连
星入剑端。不学燕丹客，空歌易水寒。——骆宾王《送郑少府入辽共赋
侠客远从戎》

30.
城下沧江水，江边黄鹤楼。朱阑将粉堞，江水映悠悠。铙吹发夏口，使
君居上头。郭门隐枫岸，侯吏趋芦洲。何异临川郡，还劳康乐侯。——
王维《送康太守》

31.
蓼岸风多橘柚香。江边一望楚天长。片帆烟际闪孤光。目送征鸿飞杳杳
，思随流水去茫茫。兰红波碧忆潇湘。——孙光宪《浣溪沙�蓼岸风多
橘柚香》

32.
故人江海别，几度隔山川。乍见翻疑梦，相悲各问年。孤灯寒照雨，深
竹暗浮烟。更有明朝恨，离杯惜共传。——司空曙《云阳馆与韩绅宿别
》

33.
长亭晚送，都似绿窗前日梦。小字还家，恰应红灯昨夜花。良时易过，
半镜流年春欲破。往事难忘，一枕高楼到夕阳。——晏几道《减字木兰
花�长亭晚送》

34.
饮酒莫辞醉，醉多适不愁。孰知非远别，终念对穷秋。滑台门外见，淇
水眼前流。君去应回首，风波满渡头。——高适《淇上送韦司仓往滑台
》

35.
懒向沙头醉玉瓶，唤君同赏小窗明。夕阳吹角最关情。忙日苦多闲日少
，新愁常续旧愁生。客中无伴怕君行。——陆游《浣溪沙�和无咎韵》

36.

晴川落日初低，惆怅孤舟解携。鸟向平芜远近，人随流水东西。白云千
里万里，明月前溪后溪。独恨长沙谪去，江潭春草萋萋。——刘长卿《
谪仙怨�晴川落日初低》

37.
残花片片细柳风，落日疏钟小槐雨。相思掩泣复何如，公子门前人渐疏
。幸有心期当小暑，葛衣纱帽望回车。——韩罖《赠别王侍御赴上都》

38.
戍鼓断人行，边秋一雁声。露从今夜白，月是故乡明。有弟皆分散，无
家问死生。寄书长不达，况乃未休兵。——杜甫《月夜忆舍弟》

39.
花不尽，柳无穷。应与我情同。觥船一棹百分空。何处不相逢。朱弦悄
。知音少。天若有情应老。劝君看取利名场。今古梦茫茫。——晏殊《
喜迁莺�花不尽》

40.
几砚昔年游，于今成十秋。松坚终发石，鱼变即辞流。近郡无飞檄，清
时不借筹。淇园春竹美，军宴日椎牛。——司马光《送龚章判官之卫州
�新及第》

41.
行子对飞蓬，金鞭指铁骢。功名万里外，心事一杯中。虏障燕支北，秦
城太白东。离魂莫惆怅，看取宝刀雄。——高适《送李侍御赴安西》

42.
江上旗亭，送君还是逢君处。酒阑呼渡。云压沙鸥暮。漠漠萧萧，香冻
梨花雨。添愁绪。断肠柔橹。相逐寒潮去。——吴大有《点绛唇�送李
琴泉》

43.
锦里先生乌角巾，园收芋栗未全贫。惯看宾客儿童喜，得食阶除鸟雀驯
。秋水才深四五尺，野航恰受两三人。白沙翠竹江村暮，相对柴门月色

新。——杜甫《南邻》

44.
蓟北分携已六年。秋风淇上又离筵。一尊情话重留连。内史调兵惟汉相
，春潭通漕笑韦坚。岳云抛翠上吟鞭。——王恽《浣溪沙�送王子勉都
运关中》

45.
流落征南将，曾驱十万师。罢归无旧业，老去恋明时。独立三边静，轻
生一剑知。茫茫江汉上，日暮欲何之。——刘长卿《送李中丞之襄州》

46.
去越从吴过，吴疆与越连。有园多种橘，无水不生莲。夜市桥边火，春
风寺外船。此中偏重客，君去必经年。——杜荀鹤《送友游吴越》

47.
携手上河梁，游子暮何之。徘徊蹊路侧，悢悢不能辞。行人难久留，各
言长相思。安知非日月，弦望自有时。努力崇明德，皓首以为期。——
《与苏武》

48.
江北上归舟，再见江南岸。江北江南几度秋，梦里朱颜换。人是岭头云
，聚散天谁管。君似孤云何处归，我似离群雁。——周紫芝《卜算子�
席上送王彦猷》

49.
西津海鹘舟，径度沧江雨。双舻本无情，鸦轧如人语。挥金陌上郎，化
石山头妇。何物系君心，三岁扶床女。——贺铸《陌上郎�西津海鹘舟
》

50.
钿毂香车过柳堤，桦烟分处马频嘶，为他沉醉不成泥。花满驿亭香露细
，杜鹃声断玉蟾低，含情无语倚楼西。——张泌《浣溪沙�钿毂香车过
柳堤》

51.
风光紧急。三月俄三十。拟欲留连计无及。绿野烟愁露泣。倩谁寄语春
宵。城头画鼓轻敲。缱绻临歧嘱付，来年早到梅梢。——朱淑真《清平
乐�风光紧急》

52.
中流欲暮见湘烟，苇岸无穷接楚田。去雁远冲云梦雪，离人独上洞庭船
。风波尽日依山转，星汉通霄向水连。零落梅花过残腊，故园归醉及新
年。——李频《湘口送友人》

53.
渡远荆门外，来从楚国游。山随平野尽，江入大荒流。月下飞天镜，云
生结海楼。仍怜故乡水，万里送行舟。——?李白《渡荆门送别》

54.
贤哉令尹。三仕已之无喜愠。我独何人。犹把虚名玷缙绅。不如归去。
二顷良田无觅处。归去来兮。待有良田是几时。——苏轼《减字木兰花
�送东武令赵昶失官归海州》

55.
南国辛居士，言归旧竹林。未逢调鼎用，徒有济川心。予亦忘机者，田
园在汉阴。因君故乡去，遥寄式微吟。——孟浩然《都下送辛大之鄂》

56.
楚江微雨里，建业暮钟时。漠漠帆来重，冥冥鸟去迟。海门深不见，浦
树远含滋。相送情无限，沾襟比散丝。——韦应物《赋得暮雨送李胄》

57.
匈奴犹未灭，魏绛复从戎。怅别三河道，言追六郡雄。雁山横代北，狐
塞接云中。勿使燕然上，惟留汉将功。——陈子昂《送魏大从军》

58.
戏马台南山簇簇，山边饮酒歌别曲。行人醉后起登车，席上回尊向僮仆
。青天漫漫复长路，远游无家安得住。愿君到处自题名，他日知君从此

去。——张籍《送远曲》

59.
双旌汉飞将，万里授横戈。春色临边尽，黄云出塞多。鼓鼙悲绝漠，烽
戍隔长河。莫断阴山路，天骄已请和。——郎士元《送李将军赴定州》

60.
荒城自萧索，万里山河空。天高秋日迥，嘹唳闻归鸿。寒塘映衰草，高
馆落疏桐。临此岁方晏，顾景咏悲翁。故人不可见，寂寞平陵东。——
王维《奉寄韦太守陟》

61.
十五彩衣年，承欢慈母前。孝廉因岁贡，怀橘向秦川。四座推文举，中
郎许仲宣。泛舟江上别，谁不仰神仙。——孟浩然《送张参明经举兼向
泾州觐省》

62.
上国随缘住，来途若梦行。浮天沧海远，去世法舟轻。水月通禅寂，鱼
龙听梵声。惟怜一灯影，万里眼中明。——钱起《送僧归日本》

63.
群峭碧摩天，逍遥不记年。拨云寻古道，倚石听流泉。花暖青牛卧，松
高白鹤眠。语来江色暮，独自下寒烟。——李白《寻雍尊师隐居》

64.
远送从此别，青山空复情。几时杯重把，昨夜月同行。列郡讴歌惜，三
朝出入荣。江村独归处，寂寞养残生。——杜甫《奉济驿重送严公四韵
》

65.
一帽征尘，留君不住从君去。片帆何处，南浦沈香雨。回首风流，紫竹
村边住。孤鸿语，三生定许，可梁鸿侣？——纳兰性德《点绛唇�寄南
海梁药亭》

66.
金天方肃杀，白露始专征。王师非乐战，之子慎佳兵。海气侵南部，边
风扫北平。莫卖卢龙塞，归邀麟阁名。——陈子昂《送别崔著作东征》

67.
流水无情，潮到空城头尽白。离歌一曲怨残阳，断人肠。东风官柳舞雕
墙。三十六宫花溅泪，春声何处说兴亡，燕双双。——辛弃疾《酒泉子
�无题》

68.
兄去游东阁，才堪直北扉。莫忧持橐晚，姑记乞身归。道义无今古，功
名有是非。临分出苦语，不敢计从违。——陆游《送仲高兄宫学秩满赴
行在》

69.
浩然一往赴无涯，天渐苍茫水渐黟。群岛浮沉千翡翠，层波摇荡万琉璃
。闲招鸥鸟随风逐，遥看云山与岸移。饱览湖光忘日晚，残霞早已下崦
嵫。——吴金水《千岛湖》

70.
断芦洲渚落枫桥，渡口沙长过午潮。山鸟自呼泥滑滑，行人相对马萧萧
。十年长自青衿识，千里来非白璧招。握手祝君能强饭，华簪常得从鸡
翘。——王安石《送项判官》

71.
张翰江东去，正值秋风时。天清一雁远，海阔孤帆迟。白日行欲暮，沧
波杳难期。吴洲如见月，千里幸相思。——李白《送张舍人之江东》

72.
雨引苔侵壁，风驱叶拥阶。久留闲客话，宿请老僧斋。酒瓮新陈接，书
签次第排。翛然自有处，摇落不伤怀。——刘禹锡《和乐天早寒》

73.
莫唱阳关，风流公子方终宴。秦山禹甸。缥缈真奇观。北望平原，落日

山衔半。孤帆远。我歌君乱。一送西飞雁。——苏轼《点绛唇�再和送
钱公永》

74.
白雪清词出坐间。爱君才器两俱全。异乡风景却依然。可恨相逢能几日
，不知重会是何年。茱萸子细更重看。——苏轼《浣溪沙�重九旧韵》

75.
见说蚕丛路，崎岖不易行。山从人面起，云傍马头生。芳树笼秦栈，春
流绕蜀城。升沉应已定，不必问君平。——李白《送友人入蜀》

76.
曾宰西畿县，三年马不肥。债多平剑与，官满载书归。边雪藏行径，林
风透卧衣。灵州听晓角，客馆未开扉。——贾岛《送邹明府游灵武》

77.
玉童西迓浮丘伯。洞天冷落秋萧瑟。不用许飞琼。瑶台空月明。清香凝
夜宴。借与韦郎看。莫便向姑苏。扁舟下五湖。——苏轼《菩萨蛮�杭
妓往苏迓新守》

78.
依然临江渚，长望倚河津。鼓声随听绝，帆势与云邻。泊处空余鸟，离
亭已散人。林寒正下叶，钓晚欲收纶。如何相背远，江汉与城闉。——
阴铿《江津送刘光禄不及》

79.
蜀江春色浓如雾。拥双旌归去。海棠也似别君难，一点点、啼红雨。此
去马蹄何处。沙堤新路。禁林赐宴赏花时，还忆著、西楼否。——陈凤
仪《一络索�送蜀守蒋龙图》

80.
客自长安来，还归长安去。狂风吹我心，西挂咸阳树。此情不可道，此
别何时遇。望望不见君，连山起烟雾。——李白《金乡送韦八之西京》

81.
禅客归心急，山深定易安。清贫修道苦，孝友别家难。雪路侵溪转，花
宫映岳看。到时瞻塔暮，松月向人寒。——清江《送赞律师归嵩山》

82.
边烽警榆塞，侠客度桑乾。柳叶开银镝，桃花照玉鞍。满月临弓影，连
星入剑端。不学燕丹客，徒歌易水寒。——骆宾王《送郑少府入辽共赋
侠客远从戎》

83.
东归复得采真游，江水迎君日夜流。客舍不离青雀舫，人家旧在白鸥洲
。风吹山带遥知雨，露湿荷裳已报秋。闻道泉明居止近，篮舆相访为淹
留。——韩翃《送客归江州》

84.
白道向姑熟，洪亭临道傍。前有昔时井，下有五丈床。樵女洗素足，行
人歇金装。西望白鹭洲，芦花似朝霜。送君此时去，回首泪成行。——
李白《洗脚亭》

85.
江送巴南水，山横塞北云。津亭秋月夜，谁见泣离群？乱烟笼碧砌，飞
月向南端。寂寞离亭掩，江山此夜寒。——王勃《江亭夜月送别》

86.
送客南昌尉，离亭西候春。野花看欲尽，林鸟听犹新。别酒青门路，归
轩白马津。相知无远近，万里尚为邻。——张九龄《送韦城李少府》

87.
风吹柳花满店香，吴姬压酒唤客尝。金陵子弟来相送，欲行不行各尽觞
。请君试问东流水，别意与之谁短长。——李白《金陵酒肆留别》

88.
一声梧叶一声秋，一点芭蕉一点愁，三更归梦三更后。落灯花，棋未收
，叹新丰逆旅淹留。枕上十年事，江南二老忧，都到心头。——徐再思

《水仙子�夜雨》

89.
荒村带返照，落叶乱纷纷。古路无行客，寒山独见君。野桥经雨断，涧
水向田分。不为怜同病，何人到白云。——刘长卿《碧涧别墅喜皇甫侍
御相访》

90.
民感桑林雨，云施李靖龙。精诚天地动，意愿鬼神从。村喜禾花实，峰
看岭岫重。白旗辉烈日，遥映一杯浓。——赵汝愚《雨后送李将军还祠
偕同寅饮一杯亭》

91.
缥缈红妆照浅溪。薄云疏雨不成泥。送君何处古台西。废沼夜来秋水满
，茂林深处晚莺啼。行人肠断草凄迷。——苏轼《浣溪沙�缥缈红妆照
浅溪》

92.
万里春应尽，三江雁亦稀。连天汉水广，孤客郢城归。郧国稻苗秀，楚
人菰米肥。悬知倚门望，遥识老莱衣。——王维《送友人南归》

93.
天官动将星，汉上柳条青。万里鸣刁斗，三军出井陉。忘身辞凤阙，报
国取龙庭。岂学书生辈，窗间老一经。——王维《送赵都督赴代州得青
字》

94.
长亭外，古道边，芳草碧连天。晚风拂柳笛声残，夕阳山外山。天之涯
，海之角，知交半零落。一瓢浊酒尽余欢，今宵别梦寒。——李叔同《
送别》

95.
关树晚苍苍，长安近夕阳。回风醒别酒，细雨湿行装。习战边尘黑，防
秋塞草黄。知君市骏马，不是学燕王。——岑参《虢州送天平何丞入京

市马》

96.
别愁已万绪，离曲方三奏。远宦一辞乡，南天异风候。秦城岁芳老，越
国春山秀。落日望寒涛，公门闭清昼。何用慰相思，裁书寄关右。——
李益《送诸暨王主簿之任》

97.
携手上河梁，游子暮何之。徘徊蹊路侧，悢悢不能辞。行人难久留，各
言长相思。安知非日月，弦望自有时。努力崇明德，皓首以为期。——
《与苏武诗�携手上河梁》

98.
闻名欣识面，异好有同功。我亦惭吾子，人谁恕此公。百年双白鬓，万
里一秋风。为说任安在，依然一秃翁。——陈师道《送吴先生谒惠州苏
副使》

99.
细草绿汀洲，王孙耐薄游。年华初冠带，文体旧弓裘。野渡花争发，春
塘水乱流。使君怜小阮，应念倚门愁。——李嘉祐《送王牧往吉州谒王
使君叔》

100.
伯阳仙家子，容色如青春。日月秘灵洞，云霞辞世人。化心养精魄，隐
几窅天真。莫作千年别，归来城郭新。——李白《送李青归南叶阳川》

101.
御跸下都门，军麾出塞垣。长杨跨武骑，细柳接戎轩。睿曲风云动，边
威鼓吹喧。坐帷将阃外，俱是报明恩。——郑愔《奉和幸望春宫送朔方
大总管张仁亶》

102.
粗缯大布裹生涯，腹有诗书气自华。厌伴老儒烹瓠叶，强随举子踏槐花
。囊空不办寻春马，眼乱行看择婿车。得意犹堪夸世俗，诏黄新湿字如

鸦。——苏轼《和董传留别》

103.
闽国扬帆去，蟾蜍亏复圆。秋风生渭水，落叶满长安。此地聚会夕，当
时雷雨寒。兰桡殊未返，消息海云端。——贾岛《忆江上吴处士》

104.
我本不弃世，世人自弃我。一乘无倪舟，八极纵远舵。燕客期跃马，唐
生安敢讥。采珠勿惊龙，大道可暗归。故山有松月，迟尔玩清晖。——
李白《送蔡山人》

105.
城阙辅三秦，风烟望五津。与君离别意，同是宦游人。海内存知己，天
涯若比邻。无为在歧路，儿女共沾巾。——王勃《送杜少府之任蜀州》

106.
疆理虽重海，车书本一家。盛勋归旧国，佳句在中华。定界分秋涨，开
帆到曙霞。九门风月好，回首是天涯。——温庭筠《送渤海王子归本国
》

107.
离离原上草，一岁一枯荣。野火烧不尽，春风吹又生。远芳侵古道，晴
翠接荒城。又送王孙去，萋萋满别情。——白居易《赋得古原草送别》

108.
春光亭下。流水如今何在也。岁月如梭。白首相看拟奈何。故人重见。
世事年来千万变。官况阑珊。惭愧青松守岁寒。——苏轼《减字木兰花
�送赵令》

109.
门外东风雪洒裾，山头回首望三吴。不应弹铗为无鱼。上党从来天下脊
，先生元是古之儒。时平不用鲁连书。——苏轼《浣溪沙�送梅庭老赴
上党学官》

110.
楚山秦山皆白云，白云处处长随君。长随君，君入楚山里，云亦随君渡
湘水。湘水上，女萝衣，白云堪卧君早归。——李白《白云歌送刘十六
归山》

111.
篱落能相近，渔樵偶复同。苔封三径绝，溪向数家通。犬吠寒烟里，鸦
鸣夕照中。时因杖藜次，相访竹林东。——刘长卿《赠西邻卢少府》

112.
十年离乱后，长大一相逢。问姓惊初见，称名忆旧容。别来沧海事，语
罢暮天钟。明日巴陵道，秋山又几重。——李益《喜见外弟又言别》

113.
孤屿亭何处，天涯水气中。故人官就此，绝境与谁同。隐吏逢梅福，看
山忆谢公。扁舟吾已僦，把钓待秋风。——杜甫《送裴二虬作尉永嘉》

114.
我有万古宅，嵩阳玉女峰。长留一片月，挂在东溪松。尔去掇仙草，菖
蒲花紫茸。岁晚或相访，青天骑白龙。——李白《送杨山人归嵩山》

115.
万壑树参天，千山响杜鹃。山中一夜雨，树杪百重泉。汉女输橦布，巴
人讼芋田。文翁翻教授，不敢倚先贤。——王维《送梓州李使君》

116.
江南岸，柳枝；江北岸，柳枝；折送行人无尽时。恨分离，柳枝。酒一
杯，柳枝；泪双垂，柳枝；君到长安百事违。几时归？柳枝。——朱敦
儒《柳枝�江南岸》

117.
寂寂竟何待，朝朝空自归。欲寻芳草去，惜与故人违。当路谁相假，知
音世所稀。只应守寂寞，还掩故园扉。——孟浩然《留别王维》

118.
海内兵方起，离筵泪易垂。怜君负米去，惜此落花时。想忆看来信，相
宽指后期。殷勤手中柳，此是向南枝。——徐铉《送王四十五归东都》

119.
重来对酒，折尽风前柳。若问看花情绪，似当日、怎能彀。休为西风瘦
，痛饮频搔首。自古青蝇白璧，天已早安排就。——纳兰性德《霜天晓
角�重来对酒》

120.
行子对飞蓬，金鞭指铁聪。功名万里外，心事一杯中。虏障燕支北，秦
城太北东。离魂莫惆怅，看取宝刀雄。——高适《送李侍御赴安西》

121.
汉家五尺道，置吏抚南夷。欲使文翁教，兼令孟获知。盘馐蒟酱实，歌
杂竹枝辞。取酒须勤醉，乡关不可思。——司马光《送张寺丞觐知富顺
监》

122.
把酒祝东风，且共从容，垂杨紫陌洛城东。总是当时携手处，游遍芳丛
。聚散苦匆匆，此恨无穷。今年花胜去年红。可惜明年花更好，知与谁
同。——欧阳修《浪淘沙》

123.
松阴日与雾争光，四野云如海淼茫。澹绿徐徐明草树，晓寒悄悄袭衣裳
。渐交大雪冬犹浅，真见青天国可昌。邂逅盐官车似虎，石油自贵晏游
忙。——林庚白《雾中即目》

124.
不择南州尉，高堂有老亲。楼台重蜃气，邑里杂鲛人。海暗三山雨，花
明五岭春。此乡多宝玉，慎莫厌清贫。——岑参《送杨瑗尉南海》

125.
江汉曾为客，相逢每醉还。浮云一别后，流水十年间。欢笑情如旧，萧

疏鬓已斑。何因不归去？淮上有秋山。——韦应物《淮上喜会梁川故人
》

126.
苍苍森八桂，兹地在湘南。江作青罗带，山如碧玉篸。户多输翠羽，家
自种黄甘。远胜登仙去，飞鸾不假骖。——韩愈《送桂州严大夫同用南
字》

127.
闻道皇华使，方随皂盖臣。封章通左语，冠冕化文身。树色分扬子，潮
声满富春。遥知辨璧吏，恩到泣珠人。——王维《送李判官赴东江》

128.
号令风霆迅，天声动北陬。长驱渡河洛，直捣向燕幽。马蹀阏氏血，旗
袅可汗头。归来报明主，恢复旧神州。——岳飞《送紫岩张先生北伐》

129.
吴江女道士，头戴莲花巾。霓衣不湿雨，特异阳台云。足下远游履，凌
波生素尘。寻仙向南岳，应见魏夫人。——李白《江上送女道士褚三清
游南岳》

130.
吾观非常者，碌碌在目前。君负鸿鹄志，蹉跎书剑年。一闻边烽动，万
里忽争先。余亦赴京国，何当献凯还。——孟浩然《送陈七赴西军》

131.
玉子纹楸一路饶，最宜檐雨竹萧萧。羸形暗去春泉长，拔势横来野火烧
。守道还如周柱史，鏖兵不羡霍嫖姚。浮生七十更万日，与子期于局上
销。——杜牧《送国棋王逢》

132.
水国无边际，舟行共使风。羡君从此去，朝夕见乡中。予亦离家久，南
归恨不同。音书若有问，江上会相逢。——孟浩然《洛下送奚三还扬州
》

133.
桂水澄夜氛，楚山清晓云。秋风两乡怨，秋月千里分。寒枝宁共采，霜
猿行独闻。扪萝正意我，折桂方思君。——范云《送沈记室夜别》

134.
居人行转轼，客子暂维舟。念此一筵笑，分为两地愁。露湿寒塘草，月
映清淮流。方抱新离恨，独守故园秋。——何逊《与胡兴安夜别》

135.
荒戍落黄叶，浩然离故关。高风汉阳渡，初日郢门山。江上几人在，天
涯孤棹还。何当重相见，樽酒慰离颜。——温庭筠《送人东游》

136.
远远长沙去，怜君利一官。风帆彭蠡疾，云水洞庭宽。木客提蔬束，江
乌接饭丸。莫言卑湿地，未必乏新欢。——张祜《送韦整尉长沙》

137.
怜君不得意，况复柳条春。为客黄金尽，还家白发新。五湖三亩宅，万
里一归人。知祢不能荐，羞为献纳臣。——王维《送丘为落第归江东》

138.
人间岁月堂堂去，劝君快上青云路。圣处一灯传，工夫萤雪边。麴生风
味恶，辜负西窗约。沙岸片帆开，寄书无雁来。——辛弃疾《菩萨蛮�
送曹君之庄所》

139.
水是眼波横，山是眉峰聚。欲问行人去那边？眉眼盈盈处。才始送春归
，又送君归去。若到江南赶上春，千万和春住。——王观《卜算子�送
鲍浩然之浙东》

140.
大鹏一日同风起，扶摇直上九万里。假令风歇时下来，犹能簸却沧溟水
。世人见我恒殊调，闻余大言皆冷笑。宣父犹能畏后生，丈夫未可轻年
少。——李白《上李邕》

141.
万里南游客，交州见柳条。逢迎人易合，时日酒能消。浪晓浮青雀，风
温解黑貂。囊金如未足，莫恨故乡遥。——司空曙《送人游岭南》

142.
平生志业在琴诗，头上如今有二丝。渔父尚知溪谷暗，山妻不信出身迟
。荆钗任意撩新鬓，明镜从他别画眉。今日便同行路客，相逢即是下山
时。——杨志坚《送妻》

143.
年高雪满簪，唤渡浙江浔。花落一杯酒，月明千里心。凤凰身宇宙，麋
鹿性山林。别后空回首，冥冥烟树深。——郑思肖《送友人归》

144.
明月多情应笑我，笑我如今。辜负春心，独自闲行独自吟。近来怕说当
时事，结遍兰襟。月浅灯深，梦里云归何处寻。——纳兰性德《采桑子
�明月多情应笑我》

145.
水涵空，山照市。西汉二疏乡里。新白发，旧黄金。故人恩义深。海东
头，山尽处。自古空槎来去。槎有信，赴秋期。使君行不归。——苏轼
《更漏子�送孙巨源》

146.
画船捶鼓催君去，高楼把酒留君住。去住若为情，西江潮欲平。江潮容
易得，只是人南北。今日此樽空，知君何日同！——舒亶《菩萨蛮�画
船捶鼓催君去》

147.
八月寒苇花，秋江浪头白。北风吹五两，谁是浔阳客。鸬鹚山头微雨晴
，扬州郭里暮潮生。行人夜宿金陵渚，试听沙边有雁声。——李颀《送
刘昱》

148.

谪去君无恨，闽中我旧过。大都秋雁少，只是夜猿多。东路云山合，南
天瘴疠和。自当逢雨露，行矣慎风波。——高适《送郑侍御谪闽中》

149.
金谷年年，乱生春色谁为主？余花落处，满地和烟雨。又是离歌，一阕
长亭暮。王孙去，萋萋无数，南北东西路。——林逋《点绛唇�金谷年
年》

150.
相逢方一笑，相送还成泣。祖帐已伤离，荒城复愁入。天寒远山净，日
暮长河急。解缆君已遥，望君犹伫立。——王维《齐州送祖三》

151.
离棹逡巡欲动，临极浦，故人相送，去住心情知不共。金船满捧，绮罗
愁，丝管咽。回别，帆影灭，江浪如雪。——孙光宪《上行杯�草草离
亭鞍马》

